                                         Мастер класс.
Тема: Туган  җиребез - Татарстан.
Максат: 1. Үзебезнең туган җиребез турында матур  итеп  сөйли 
                   белүне төшендерү.
                2. Туган җиребез  буенча  булган белемнәребезне
                    искә төшерү.
                3. Сөйләм телен  үстерү.
                4. Милли горурлык хисләре тәрбияләү.
ҖиҺазлау:  мультимедиа проектор, слайдлар, караоке.

                                     Дәрес барышы.

I Оештыру моменты.

                                Идел ярларына нурлар сибеп 

                                Матур булып ата бездә таң.

                                Таң шикелле якты Туган илем, 

                                Бәхет биргән җирем – Татарстан
   - Һәр  кешенең туган җире  бер генә, ул аны яратырга, аның турында горурланып сөйли белергә тиеш. Мин сезгә хәзер үзебезнең дәреслектән, бер укучының хатын укып чыгам. Бу хатның эчтәлеге турында сез нәрсә уйлыйсыз? Шул сорауга тыңлаганнан соң  җавап  биреп карарсыз.
II «Англия кунаклары». Хат укыла, 63нче бит.

  - Укучылар үзләренең туган җирләре турында сөйли  алганнармы?

  - Аларга күңелле булганмы, әллә оятмы?

  - Әйе, Татарстан турында белмәгәч, аларга бик кыен, оят булган. Ә бит үз илен, телен яраткан кеше генә, башка илләрне, телләрне ярата ала.

III Зал белән эш.
   - Тормышта шундый уңайсыз хәлгә калмас өчен, без хәзер сезнең белән туган җиребез – Татарстан турында белгәннәребезне, экрандагы план буенча искә төшереп  китәрбез, кыскача гына сөйләрбез. Ә сөйләшү күңеллерәк булсын өчен, чит ил кунакларыбыз дип без жюри әгъзаларын күз алдына китерербез. Менә алар безгә кунакка килгәннәр, әйдәгез без аларга үзләребезнең белемнәребезне күрсәтәбез.

   (Залда утыручылар, үзләрегез теләгән теманы сайлыйсыз, теләкләрегезне белдереп кул күтәрәсез)

1. Татарстан - мөстәкыйль дәүләт.
( 1нче слайд,  1 укытучы сөйли)
- Һәрбер мөстәкыйль дәүләтнең үз символикасы бар. Әйдәгез, хәзер шуларны әйтеп китик.

 2. Татарстан  Республикасының символикасы.
      ( 2нче слайд,  1 укытучы сөйли)

   3. Һәрбер  мөстәкыйль дәүләтнең үз башлыгы - президенты була.      

   Президентыбыз турында кем сөйли?

 ( 3нче слайд,  1 укытучы сөйли)

 4. Милли бәйрәмнәр, уеннар.

     Бәйрәмнәрне, уеннарны без барыбыз да яхшы беләбез һәм яратабыз. (4нче    слайд)
     Нинди милли бәйрәмнәр бар?

     ( Сабантуй, Сөмбелә, Нәврүз, Нардуган, дини бәйрәмнәребез)

     - Ә татар халык уеннарын уйныйсызмы?

     ( «Чума үрдәк, чума каз», « Без, без, идек…», биюле уен «Әпипә», «Ал  кирәк, гөл кирәк» һәм башка бик күп уеннар бар).

      - Аз гына ял итеп, уйнап алыйк.

      - Әйдәгез без чит ил кунакларыбызга «Без, без, идек…» уенын уйнап күрсәтәбез.

      (башта сүзләрне кабатлыйбыз, аннан кулга-кул тотышып уйныйбыз)
      - Кем авызын ача, яисә көлеп җибәрә җәза бирелә. Сорауга җавап әйт: Татарстан гимнының авторы кем? ( Рөстәм Яхин)

5. Казан – Татарстанның  башкаласы.

      ( 5нче слайд)

       Меңьеллык Казан матур, гүзәл шәһәр. (шигырь юлларын укыйм)

6. Казан шәһәрендә барыбызның да булганыбыз бар. Әйдәгез, хәзер истәлекле урыннарын әйтеп китик. (Кремльдән экскурсияләр башлана – Кол Шәриф мәчете, Сөембикә манарасы, Спас башнясы һәм башкалар.)
       ( 6нчы слайд)

7. Татар хатын – кызларының кулыннан һичбер вакыт эш төшмәгән. Җеп эрләгән, шәл бәйләгән ул, ашъяулык, сөлге чиккән, тула баскан, палас тукыган, тәмле ризыклар пешергән. Безнең  милли  үрнәкләребездә илаһи бер олылык, кеше хисләрен табигатькә, урман-кырларга, бормалы көмеш суларга, зәңгәрсу–яшел тал-тирәкләренә, алсу-кызыл гөлләргә юллаучы ниндидер сихри көч бар сыман. Һәрхәлдә, миңа шулай тоела. Сез ничек  уйлыйсыз?

         ( 7нче слайд)

8. Ә инде милли  ризыкларга килгәндә, ниләр генә юк: чәк-чәк, бәлеш, өчпочмак, пәрәмәч һәм башкалар
    Милли киемнән, кулларына чәк-чәк тоткан татар кызларыннан да матуррак, гүзәлрәк зат юктыр дөньяда.
           Өстәлләрнең яме булып

           Балкып утыра чәк-чәк

           Телләреңне йота күрмә

           Авыз ит аны чак-чак.

 9. Әйдәгез, чит илдән  килгән кунакларыбыз белән очрашуны

           « Мин яратам сине, Татарстан» җыры белән төгәллик.

                       (караоке)
     Дәрес башында укыган хатның эчтәлеген,үзгәртеп.

  - Туган җиребез турында белгәч, безгә бик рәхәт, күңелле булды сүзләре белән төгәллисем килә.
